
Muottačalmit.


Satätala aimuid čađa

hiljit gaččet muottacalmit,

gaččet geđgi, skirri ala,

vielgađen dat gokčet ædnam.



Vaiku dain’la gorut smavis;

miljonak go okti bottek

divvek roggit, lægit, muorra

bottučida ittä skälvi,

geđgi duokkai čoggu častas.




Giđđabæivaš muođui oudas

suddek smavva muottačalmit

šelgis čaccegoaikanassan.

Goaikanasas čoggujik dak

ajan, dædnun, javrrin, mærran

— stuoris dalle læ daid fabmu.

Barnači.


Dudnje ucca barnaš

mun dam divtaš čalam,

nuorravuođak muittum

dam lavllak oamastam.



Ædne don læk doaivu

ačče aidnu illu.

Æle manna albmugasat,

æle šaddam ædnamasat!



Mannavuođa osku

doala bisuvažžak!

dat mi kruvnek nuorravuođa

ja læ čuovgas ællem čađa.

Havddebiellu ...


Čuodja biellu, havddebiellu

gukkas gumaiđa.

Haarvek čuodja girkubiellu,

matkeolbma saaga doalvvu

bajas šerres balva duokkai,

alla ači assam sadjai.



Maidai suppi girkkugardis

hilljek humaiđa,

lavllu njalga ækket lavllak

oađđai jabmen bældo siste.

Gulam vela go dat hubma:

Ædnamest don eret ledjek

ædnam occi ruoktuk mannek.

Vikken jiena guvllui ...


Vaarid viegam, duoddar duolman

alla gaisai ala goarngum,

vuvdi vacan, geđgi gæčam,

dobe čokkan, smiettan, muittam

hærvas mannavuođa aiggam.



Meecid vacam, murji čoagam,

rasi očam moarssam raddai,

giega jiena læges gullem,

nieiddam juoigusin dam gaddem,

vikken jiena guvllui — vaibbem.

ČAKČA BARRU.


Ikte vela stuččet barru,

njuikkut gaddai geđgi ala.

Ikte vela argit juigget

hærvas gæse ækket lavllak.



Odne læ jo jaskat javrri,

jaskat javrri ucca baruš:

jiegngam dædju, silbban šoavvu,

alik lokkin čaaci badjel

— oađđa dalve lossa nakkar.

Okta oanekis ællemgærdi.


Motto:

Ællem læ gukkes raiddu
vuostegieđagavađak, dat læ
soatti, soatti riegadæme rajest gidda jabmin radjai.


Dat muittalus maid mun muittalam læ
ovta sameganda oanekis ællemgærdi. Dam
ganda namma læi Samul Ucci.

Samul Ucci læi riegađam Stuorragavnges
gaddes Suoma-Sames gafhes guollebivddi
sabmelaš vanhemin. Gæfhek su vanhemak
duođai læiga, nu gæfhek, atte soai æva oamastam ærago dam čappesvuovtak gandaš,
gutte sammas læi buok sudnu doaivu ja
sudnu illu ællem garra faggi siste. Soai
doaivuiga, atte go Samul šadda stuoresen,
de son vissa gæppeđa sudnu gillamusai ja
vaivi lossa noađi.

Samul læi ucce šaddustis, dastgo vadjekvuotta ja davve garra ja armutes buolaš,
dam alas ja goaves luonddu ledje čarvvun
su šierves rubmaš aibas uccin. Su čappes
vuovtak hænggajedje njuolgut harddui ala.
Eleš son læi ja ilolaš. Su stuorra čappes
čalmin čuovgai mokta ja angeres ællemhaalu.
Duot ucca čappesvuovtak ja čappesčalmak
gandaš diiđi hui burest, atte son galgai maidai ollu, ollu gillat ællem gasgalasaiguim
gilvvun gæinu alde — dam son diiđi —
oudalgo sattaši iežas faamuiguin dævdit daid
gaibadusai, maid ællem ja obba su orrum
sust gaibbet. Ja vela, oudalgo nagađivče
bæssak dokko gosa son nu davja haliduvai,
namalassi skuvlai.


Skuvlai Samul doaivui, son goikai dieđui
mangai, son haaliđi gullat muittalusai stuorra
viiddes maïlmest, muittalusai ædnami ja gaupugi birra, muittalusai olmui birra, mak
ledje čappat ja guđtek asse bakka ædnamin.
Son dattui šaddak siviliseerijum olmučen.
Dam haalu læi sudnje bajas boktam okta
dæivadæbme, dat læi: Daačas finadedin læi
son gullan darrolaš ganda dadjamen sudnje
„don siviliseretkættes sabmelaš!“ „du usiviliserad fin!“ Dalle son i daid sani vela adden, mutto dat bacce su mïlli ja æska manga
son oažoi diettik daid maerkašume. Dat
cakketedje su sielus buok hærkimus dovdoid, son loppeđi, atte sust galgga maidai
šaddak siviliseerijum, amas duot gandda šat
goassige sattit sudnje dadjat „don siviliseretkættes sabmelaš!"

Læ okta juovlamanu iđik. Garra buollašak læmašlam jo bælnub vakku. Vuovdik
læ ridnum nu, atte dak orrok læmen oktan

muotta jassan. Stuorragævnga šavvage læ
vaiddun, dam čoda læ giddanam. Æi doargis šat duoddarak dam holvvun oudast. Jaskađen čužžo Saami skabma luonddu. I gullu
æra jiedna go soames rievsak skæikkim ja
badjebædnagi ciellam boacočorrak lutte vaarid alde, mutto datge hilljik degu farutæmen dam, amasik rafetuttik duom suollemas
raafi.

Olbmotge læ jaskuđan, i guttege lika siidastes gosage, dastgo æi obba jo bæsage
go siivvut læ hæju. Mutta Stuorragævnges
gaddes goitutge oidnu vela okta doabmamen vuolgit matkai. Dat læ Samul.

Samul læi occan miššionskuvlai ja bæssan dokko. Son læ jagid gukkuđakki viššalvuođain čoaggan dammađe ruđai, atte
matta bæssat dokko. Na læ viimak su niegađus ollašuvvan, maid son jo don mannavuođas niegađi. Dal son oaidna, atte i vela
suge ællem læt aibas duššas nokamin. Buok
su likkadusas dam jaskis sevnjis skabma

iđik oainip mi ilu, su muođuin čuovgga
likku ja su čalmin buolla doaivu dolla.

Viimak čokkan son smakkumuora ala ja
vaibba dasa jurddagi sisa, gomolassi. Son
vajaldatta buok oudiš vadjekvuođa ja morraši beivi ja oaidna ællema gukkas, gukkas
oudabællai čaabesen ja dievaslažžan. Avu
siste son i šat muite, atte buok hærvasemus
ællenge læ vadjekvuotta. Ja, atte mi jottep
nuftgo ravnjis, gost matta læk čacevuluš
gađgi, masa min vanas gobman ja avvu,
maid navdašeimek læi nokkavaš. Ja allem
maid mi aigoimek čingatek, manai min mædda
degu suoiva.

Son čuožželi bajas ja manai dakkat dærvuodai vanhemidassas ja vielljaidassas.

Stovus vællai buocci acči gæn slagen læi
senggi njæiddan. Dat guoskai sagga Samul vaibmui go galgai guođđit su, ige diettam velgo oaidnaleš šat aččinis goassige.
Ačče læi sagarat ilus go Samul bæsai skuvlai, ja go son farvællan čarvi barnis gieđa,

doaivuti son likku, ja daina doaivuin aigui
baccit, atte vela oaidna Samula æralagan
olmajen.

Dastmangel dagai son dærvuodai vieljaidassas. Go son læi sidjidi dærvuodai dakkan, manai son ædnis lusa, gutte čuožui
uvdna guoras ganjal čalmiguim. Samul geiggi
sudnje gieđas, masa ædni čarvi degu čacehæđalaš ja bivdi, atte i Samul vuolgaši su
lutte eret ja guođaši su morraš sisa.

— Rakis ædni, mun gal dieđam atte didjidi læ lossat boattet aigali go mun vuolgan, muttu dasa im šat væje maiddige. Mu
aiggi i šat gola dabe dam galbma sevnjis
ija siste. Dat aibmu læ munje mendo lossat ja olbmuk mendo goavvas. Mun fert
ten occat dasa gæppadusa. Mutto mun boađam fast din lusa okti, ja vissa mun dalle
oažon oaidnik, atte dat min ucca Saami
albmugašge occa jo dalle duotta čuovga —
vuoinga čuovga, dat rabba aldsesis bajasčuvggitusa ja dieđui. Go min albmuk daid

mangai bargga de dat šadda likkulažžan.
Dalle mi æp læt šat bajasčuvggikættes olmok, ige midjiđi šat dalle dadjujuvvu: Di
siviliseretkættes Saamit. Na doaivun mun
ædni.

Go son læi dam dadjan, de vulgi son olgos, doppi savetides ja čuoiggali luli guvllui.
Ganjal čalmiguin gečče buokkat su mangai
gidda dassa, go son javkai ridni vuovde
sisa. Šuokketæbmi bæsai sist buokkain, si
doivvu vela oaidnit Samula gærdi ælli čalmiguin.

Badjelaš golbma jagi ledje jo gollam dam
rajist go Samul læi vuolgam ruovtustis erit.
Dal læi son vuosta fulkid ja sogalažai æppadusai ja gađaštumi ja čađabuok vaiggatvuođai mannam skuvlas čađa. Son læi jo
mærreduvvun Sabmai miššion sardnidædjïn.
Dam doaima læi son valdan vuosta stuorra
iluin, dastgo daggo bokte son satta bargat
Sami bajasčuvggitusa avkkin.


Goalmad adventa sodnabæivi læi Samul
Anar markkanis mannamin bajas šaddanguvlusis, gost maidai su virgi hæi. Dabe
son gulai vuostas gærde sagai iežas dallui.
Olmuk ditte muittalit, atte su ačči læi jo
oudib jage jabman. Dalu ledje fuolkit aiggum rivvit læskas ja manain eret ja vuodjelit daid gælggolassan mailbmai. Lemmu
— dat læi Samul vuostas vilbælli — læi
buok angiremus gaibbidik læska ja manai eret
vuodjelæme, makka damditi go dat ledje
iseđa funet dikšun. Son dattui, atte Stuorragævngis galgai vuvddujuvvuk golui oudas, mak ledje gieldakassi. Mutto de vimak
vaimulađis olmuk manne gaski, go si ditte,
atte æi aššit læm nu mo Lemmu naggi.
Ige vælggige læm æmbogo 40 märki. Si
ditte, atte Lemmu dattui dam vašist læska
ala, go son makka læi duot fuones badjesabmelaš sokka sin papalaš soga baldas.
Dathan læi boalgga sidjiđi čađak. Dal dat
galgai renskijuvvuk, arvaladai Lemmu.


Duot dieđuk čuggijedje Samul vaimu.
Dal son dovdai moari, mai son i læm goassige dovddam iežas fulki vuosta, vaike dat
ledje mangi oudalge læmašlam gælbutæmit
su vuosta — go son diđi, atte dasa i læm
ædnis ige vieljaiđis sivva. Son dovdai
mæstarak vaši fulkidassas, erenoamačet Lemmu ala. Su gietta badjani fuomaškætta bajas ja su baksamin gullujedje sanit: Albmi
maksus su goavesvuođa oarbasi bælis.

Dat mavsige.

Vuostasarga ækket mi oaidnip Samula
vuodjemin Bæcekkoduoddari, garra davve
borga siste. Luodda i oidnu gostige. Viimak hærggi lappu doalis, ige Samul dieđe
gosa galgaš šat mannat. Son orusta, čadna
vuojanes murri ja čokkan ieš gerresi vuordit dassači go važže. Muttu dalkki garra
fal ain ja čoasku.

Samul læ orron jo jandur bæle muottaskalvi siste, muttu dalkki læ ain sæmma

garas go oudalge. Son i oažo dolage gos
sattaši vuoššat käfe aldsesis liegadussan.
Son goallugoatta nu sagga, atte banik skilaiđik su njalmis. Dal son oaidna, atte su
loappa lækkana, atte son fertte goallut jamas dam duoddari. Su milli badjana obba
su ællemgærddi buok su iluidisguin ja morrašidisguin. Su milli badjanit dat čaba aiggumušat, maid son læi aiggum, mutto buok
dak aiggut dal baccit dušše bære aiggumuššan. Son læi doivun Lemmui baha, dal
oažžu son ieš dam. Dal son oaidna, atte
olmu ællim duođai læ gukkisraiddu vuostegieđagævađak, dat læ soatti, soatti riegadæme rajist gidda jabmin radjai.

— Don Samiæna! rakkisen bacak don
munje. Rakkisen baccebetet di alla duoddarak ja varrečokkat, gæid gasga-ija bæivaš
gæsse-ija golleta čuovgaines, rakkisen baccek dam ædnam šerres jogat ja jaurit, rakkisen dat almuk ja dat giella. Ellus gukka
Sami albmuk ja čudjus gukka Samigiella

Samiædnam duoddari duokkin! Ibmil varjal Sami albmuk! Dat ledje su mangemuš
sanit. Go son læi daid dadjan de časgai
su hægga.

Likku ja likku orrunsadji.


Go mun vuostas gæerdi gullen duom sani
likku, ja ožžon dast juogalagan æppesælves
gova sillusam, badjani mu siste dallanaga
haalu oamastit likku — šaddat oasalažžan
likkust. Duom saani skadja, dam čuodjam
læi mu mielas cælkkematton, mutto stuorap
læi æppetkættai dam sistdoallu. Manna go
ledjen, de mon govveđin dam jos vaike
man lakkasažžan, goas dat læi muttom havskes olbmu lagan, muttomin fast dat sabmai
mu vuoingaši siste čaaba dukkurasa haames,
im goitotge diettam man lakkasaš dat aido
læi, mutto dat goitotge læi hui havski.

Mun doivun, atte jos mun daggaraža ožžušin de æska livčen likkulaš. Go mun dam
viimak ožžon, adnen mun dam dego buok
divrasemus gæđge. Mun rakkadin dasa orrunsaje. Dat dukkuras læi mu likku ja dan
viessu mu likku orrunsadje. Farga goitotge
vaibben daidi, ja fuobmašin atte mun ledjen bættan iežam go ledjen gaddan, atte
mu likku læi duoina halbes avnasin.





De okti mun gadden, atte mun ledjen
ožžon obba maïlme haldusam, go ožžom
miesi iežam obmudakkan. I guttege arvit
man likkulaš mun dalle ledjen, vuostas ija
im ožžom obba nakkarge čalbmasan, mun
jurdašin bære duon maïlme buok buoremus
varsam. Mun guođutin dam nu bures go
satten, mun vikken gilvvu daina. Go viimak
muttom iđik mun virrom miede mannen
dam gaeččak ja sirdik, læi dat javkkan. Dat
læi ruottan eret mu lutte ja guođđan mu.

Mun occen dam mæcis, čurvun čokkai alde,
muttu duššas. Dal manatim mun oskon
atte olmoš matta goassige faattek likku, dat
orui vædjemætton goitotge mu guovddu.


*


Mun šadden olmajen ja mannavuotta dukkorasaidisguin ja misidisguin baci mu mangabællai ja vajalduvai. Daina im šat jurdašamge occat likkun. Dal oidnen mun likkun gukken eret šaddan baikist stuorra šlaamaidædji gaupugin, stuorra olmuš adnakvuođa siste — dat læi — maïlmest. Ige
gukkes aigge læmge go mun ledjen guovddu
daid šlaama. Oudeš šaddanbaikist i læm
ærago muittu dušše bære baccan. Dal ledjen mun mielastan faatten buok stuoramus
likku mai jo olmus matta faattek. Mun ellem dobe muttum aige dego jukkam likkustam, mun navdašim buok dam mai maïbme
satti addet. Mutto made gukkep mun likkustam navdašin dađe æmbo mon šadden degu jukkan, go viimak ledjen aibas gallanam
— jukkam. Ja aido sammalakkai go jukkange morida, moriđim munge ovta dæivama bokte. Ovta čoagalmasas boađededin
oainat deivven oainik stuorra imašen ovtai
muođui — šaddanguovlu nieida muodui.
Duok muođuk satte mu jurddagi ala, mu
milli badjani jo aigga vajalduvvan muittu
šaddambaikist ja šaddamiednamist. Dal mun
oidnen, atte mu likku i læmge duotta likku,
mun ledjen fillen iežam saggarak, mu dilli
læi varnutæbmi. Giittevažžan čuovvulin
mun duoid muođui, guđek ledje mu gadjalam varnutisvuođas eret ja čuvvun ruoktuk
mannavuođa orrunsajai.


*


Jagit læ jo vassam. Mun čokkan goattam šielma alde. Mu čalmi oudast šælgga
jasgis duodar jauri degu spædjal, mast alla
duodar oaivik vela oinujik. Jauregaddist
læikastalla ucca vilggesvuovtak olbma alggu.

Goađi duoge boatta nuorra ædni, gæn muođuin baitta badjelmæralaš likku, ja valdda
gandaš ja bukta mu askai. Uccakaš geigge
vilgges ucca gieđačidis mu guvllui, su muođuk bullek. Duok muođuk læk duššefal
ucca govaš daina, mak gærdi læ mu gadjun værri likku gæinu alde. Dal æska mun
læm gavdnam likkum. Duoina munje gæčči
mojutalli ucca muđučin mun oainam, atte
mannavuotta læ likku ja ačče viessu læ
likku orrunsadji.

Duoddar alde.


Mu ællem buok hærvasemus boddok læ
dak boddok, go mun læmašlam Sameædnam
duoddari alde, jogo boacogæččem daike
mæccevaccen dam čigngales legi siste.

Muitam nuftgo odnaš bæivi ovta čaba
čakča ækket. Albmi læi jalakas. Aleken
sabmai nuortabælle, mutto væstabælle læi
vela čuovggat ja šærrak dastgo guovsu i
læm vela aibas časgam. Sægga čuovgga
sargesen baiti albmi deggo bokte ædnami
badjel, gogo bæivaš læi duoddari ja gaisai
duokken. Čokkajim goatte uksa njalmest
ja geččem davve oanekis bæivi mangemuš

hæggarottestaga. Mannuge badjani stuorra
fiskes jorbbalassan alla ja baljjes vaarid
duoge. Guovsakasatge algge slæđgatallat
davve almin, mutto fal argit. Dak dego
ikkenassi vurde bæivečuovggas javkkat —
ja go dat javkka de besset livčetik ouddan
almi čiegai siste, ja livčudik dam alek šerres gomovuođa alde duokko deike ja čuvgget davvil galbma ija.

Dak vurde, ja go guovso læi časgam,
algge dak buollit ruočaidædje dollan, čieča
ivnasažžam, galmasen ja goakšađen viiddo
dak badjel almi gomuvuođa.

— Čabba čakčaækket — ækket, goas mon
dovdden, atte livčen oktiovtastuvvan hærvas
luondoin, goas gædgit, muotta, boccut ja obbanassi dat guovllu, mi mu birasdatti livče ollaset addem mu ja mun dam. I mikkige obba
maïlmist læt dam arvvosaš, go læ ækkeđes
boddu duoddari alde, daike læt gerres siste,
man oudas læ lojes ja viššales boacu, mi
girdi mu doalvvu badjel skaalvi ja častasi

allagasai ala. Duot muitut læ mangel bajasboktan mu siste rakkesvuođa dam ædnami, ja mieldeset buktan dušše bære ilu.
Mannavuođa boddui alla muituk ja aibašubmi duon oktagærddan duodar ællemi bissut agalažat mu vaimust ja gesset ruoktuk
dokko dego ravnji.

Duon ækket mun doivon, atte mun livčen javkkan oktanaga ækket roođin, ja atte
mu siellu livče saddatallan don alek almi
guvllui, šerreš nasti duokkai — mak gečče allagasas mu duon ækket. Duoddari
alde gavnam mon raafe, dobe javkket ja
dokko vajalduvvek vaimu aibašumik ja morrašak. Man čaaba læge guldalik biegašuvvan ja davve dolai ruoččam allagasai alde,
dastgo dak šuvvek min bæljjai, dego buok
čigngalemus ja fidnasemus jiedna čuojanasas man mæštir časga.

Di agalaš duoddarak, gudek lepet čužžum aigi algu raajes ja čuožžubetek gida
aigi loapa radjai! Din stuoresvuotta ja allakvuotia læ imašlaš, maid mun im adde.
Di vuoingabetek buttes ja šerres vuoinganasa
— vuoinganasa, man siste obba mu orrom
dærvasmuvva. Din galbma čabesvuotta læ
mu sillui guođđan javkkatmatton gova.

Oainatus.


Varra ruoksađen šavve bæivaš suodnjarak
nuorttaædnami bagjel ođđajage vuostas bæive iđek 1852 Samiædnam česges duoddari
vuosta. Dak ruvsodatte čuovgainæsek čokai, čærui, duoddari ja varid. Ruoksaden
dæjui vilges muotta nu gukkas go čalmi oini.
Ruoksat læi almi, ruoksaden šælgoi bicci
skirri ja lageči alde. Ranes rukses balvvan
badjani suovva badjesabmelažai goatte ræppenin bajas almi guvllui ja javkai čuvgodægje aimoi.

Samesidain læi šaddan šlabma. Rukses
iđeđes čuovga siste rakkanadde bæsgai sisa

garvodam boaco-olmak šiljust, gi gæssasti
vuojan gerres oudi vuodjan varas, gi fast
doamai saveti ala, ja čuoigali sevnjes mæccai occan varas dobe rafi badjelmæralažak
losidattujuvvun miellasis. Juokke goađist,
gosa dam idik čagngalik læi gačaldaga
vuolde almi varraruoksat mærkašubme, dam
tïda. Dobe jerre vuorbe, ja noaidek jamalgedje jærran varas madaradjai vuoigain čielgatusa dam oainatussi, mutto æi datge addam maidege dieđoi dam birra. Muttumak
fast čilgejedje dam mærkašæmen stuorra
varragolgatusaid, ærrasat lokke dam maïlmeloapa mærkkan, dastgo mærkat galget læt
bæivačist, manust ja nastin, bæivaš šadda
varraruoksađin. Naft ledje pappat sardnum,
si dadje. Ja visses dat læge, atte nu dat
šadda, dastgo moarre læ saggarak billedam
olmomanai ja ieš Ibmelge oaidna buoremussan duššadek dam sudolaš sokkagodi.
Na lei Læstadius rokki cælkkan. — Jos olmok
æi buoradusa daga, lasetasti vela muttim.


Gaskabæive aige čilguđi almi fast. Olmoi
vaimoid alde loačeti dat lossa noađđe maid
dat oainatus læi sattam — dat læi suorganæbmi — Dat vajalduvai aigi mielde aibas. 
Mangel æska fuomašuvvui, atte dat læige
mærkka Guovddagæino varra doarus, mi
dapatuvai sæmma jage loapas.

Manu mainnas.

Logät ækket.

(Suonio).

Læi miesemanu alggu. Dalvi læi jo farren eret min orrunsajin, muttu mærra ja
æna læi vela dievva lunin, degu farrijædjin
goaske bacca.

Ođđa asse, giđđa, læi æska boattam ige
læm vela gærgan vistides čorgget. Goččuk
hænggajedje degu hævni fierbnik gatust;
skilgidan jiegnga skilaidi barui alde; ruonas
giedde guolbbi læi vela luvdekætta; i læm
vela gulluge gokžujuvvun hærvvarasseranuin; lastatis muorat ledje nuftgo lasat, maina

lassaliinnik læ ere valddun. Giđđa i læm
riekta vela viesus liegasenge ožžun, aibmu
læi daggaraš, mast virolaš dadja: gæsi čalmik, dalvi banik.

Ækkeđes bođi mannu mu sagaiđi. Ohoh,
čelki son, manganamba læp mi. Nubbaš
læ duom agalaš giđa assansajis. Čabba,
cælkkemætton čaba læ Italia! Mi læ dat
guvgges horsta, mi dist læ gæssit gomuvuottan lebbijuvvun, Italia devkkisalik almi
baldas. Dabe æi oidnu nastik ollege ja
munge illä bæsan oidnusi. Nubbaš læ dobbe.
— Mannu læi vissa eddun; dat daidi læm
matki alde čoskiđam. Dat javotuvai ja læi
bahan gomas. Mutto farga dat fas šærasmuvai ja dajai: Nu, nu; gal læ Lulli čaba;
muttu manne jorra magneta čalbmi čađak
davi guvllui; manne læ loddaš jiedna morašlaš čakčat dabe eret vuolgeđedin, giđđak
mielamield’ ædnamidassas son boatta avuin.
Mutto maid mun dast dušši halan; buorek
livče mai nu mainnastit. Ja go jo Italia

nama sardnun, de muittalan dudnje dam
birra.

Mun okti jotten Nizza badjel.1 Dist
læi dabe vela garra dalvi, dobe læi liegga
gæssi. —

Mæra siigat badjanadai hilljit degu oađđi
raddi. Aibmu læi lieggas ja ruonas. Sitronja pomerancemuorat ledje vielgaden rasin;
duost almi ravdas oidnujedje Alpen duoddarat, mak læk duom paradiasa favtak
davvi pahas vuoingai vuosta. Ja avi ja
ædnami badjel sojadi mada albmi, man sevnjes vuodus čuvgge nastik nuftgo gollehærvat gonagassæmit moarssegokžasis. —

Avi barui alde sugadi ucca vadnasaš:
Guokte sukki dam gaskutagai girdaldattiga;
gollin šavai dalle barru ouddagæžžen ja
airuin goikku gollegoaikanasat; gaskutagai
sukkiguovtus vuoingastæiga ja vanas suočai
hilljik oudosguovlui. Mangegæžžin čokkai



nieidda: son orui læmen Italia faurrus nieidda.
Čappadin degu idja livardedje su gukkis
vuovtak biega siste ja čalmik čuvgge degu
nasti dolat. Su baldas čokkai nuorraolmai.
Čuvgges smarmivuovtak, alik čalmit ja ruoksat su vilgges muođuin almutedje, atte son
læi davviædnam bardni. Soai čokkaiga giettalagai ja baksamat savkastalle lieggus saani.
Soai gæžasteiga bajas almi guvllui. Njuvčak girdde sudnu badjel. Soajat šuvve, sist
læi hoappu; illujiedna čuojeti; si ledje davas matki. — Nuorraolbma vaibmu ravkiti,
čalmi čuovgga časkai, son javotuvai ja čokkai gomolassi.

„Mi dust vuot læ, rakkis Antonio; dego
balvva vuot læ gokčan mu boahi čuovggas? Maid don moraštat go obba luonddu
audugasat avvuđa?“ — Nuorraolmai čujuti
njuvčai ja celki: „Gæča duoid; si rabbek
davas ja munge læm davi manna.“ „Davvi,
davvi", šuokketi nieidda. „Mi gæiddi famuid læ davvin? Dast læ paradias, dobe

læ ija ja buollaš valddigoddi; dabe læt
dærvasvuodak fast ožžon, dobe dæivaši
du jabmin. Dast læ dust rakkesvuotta ja
dobe ...“ Nuorraolmai čurvi: „Dobe læ
šaddamæna!“ 

Uccabardni.


— Riggis Hoamma-Andaras Kadja mun
galgam oažžuk akkän vaiku obba Hoammai
ja Golli sokka boradædjin vædjaši. Kadja
fuolkit læ vuosta buok, dam mun dieđam.
Dadjat čakčat, go mi Savek-vuomis leimek
sarvvai gaskimin, adden mun Kadjai gilhi,
adden dai nu suoli, atte dam i oaidnam
iežas Ibmil čalbmige. Fuomašin dalle, atte
Andaras-galles dietta mu Kadjai mielai. Son
viggai skuočardik mu juokkelakkai, rottestaddai oudan buok min soga vigi, ja bajedi iežasek bajemus balva bajabællai.

Na halai Staurun-Uccabardni, riggis Hoamma-Andaras Kadja irgi, vilbællasis Bænta-
Aslakki. Dastgo jos gæsa de Aslakki son
oskildi buok dam muittalit mai iešge dïđi.
Ja goasfal Uccabardni oaivadusa darbaši, de
manai son Aslak lusa damditi.

— Mi bijatusai læ du gierran dam Kadja
mangai, lattesti Aslak go gulai Uccabardne
aigumušai. Ja son jotki fast: Gal mun dam
dieđan vissa, atte læk vela dolas jos Kadjai
riemak. Su ik goitotge oažo soavađin —
dam don iešge dieđak — ja vægal jos valdat, de dat maksa du hæga ja obmudaga.
Hui burest dieđak maidai maggaražak læ
Hoammak ja Gollik, duok ruovtu guolgagat
ja jorggut riegađam olbmohaamit. Muitat
mo gævai Sirda-Jounnai go Golle-Ellin
Occejokki vuodjai naittalit. Bijađi mangai
bidje. Gal mai oamekas fuomaši go Occejok girkkučorrui gorngededin hærgis lenket
gačče, atte aššik æi læk bænta, nugo æi
læmge. Hæjai jugadedin javkai ja viimak
gukkis occam bokte gavdnui jabmin girkkugarde bajabælde dam vieltis gæđge kuoras,
čæveliinnin ledje bijađak buvitastam jamas.
Ja gi livče damge jakkan, atte Sirda-Jon
i dokke Golle-Elli. Olmai degu sadna,
riggis ja favrru. Muttu Gollin læ sin juonak ja bissuk. Baha i daviđis buorit vaiku
nakki njuvvuši badjelis eriti. Ja jakke duottan, atte du oassi læ sæmma go Sirda-Jon.

— Jogo son, lattesti Uccabardni. Mun
aigun goitotge gæččalit maksus vaiku maid,
ja mun illä jakkan, atte bijađak læ obbanassige maïlmist. Imge jakke, atte olbmuk
sattek daid bidjak nubbi ala. Boatte vakku
loappast vuodjan soagngus Kadjai, čokken
buok njalmamus akkui duoltu farrusam, mak
mu oudast hallek, gal dalle laigas rigga
nieida, galgat oainik.

— Imgo de oaini, galbenakki buvtak geresdoarvi. Ik cævce don diem faggis, dastgo
Lænsman-Matte duot favrru, vaiku nokkun
boccuin, læ maidai Kadjai mielai. Ja Andaras-galles oudal adda nieidas dasa go

dudnje. Vaiku Kadja valdašige du oudal
go Matte, muttu dat i vutti valdu nu gukka
go Hoamma-Andaras oaivi læ badjin ja Gollik su olgišgiettan. Golle-Risten duot bæggalmas naittiakku, mi gukkis ællimis aigi
læ manga vaimmu čadnan ja manga ærutam, son leš du malen garanassan Hoammai
ouddi. Vela mun dajan, atte Hoammaiđi
i gannit varas sekket duoida suvra dorkaiđi.
Dieđak maidai mak læ Andaras-galla arvvunamak: suola, værrevaledakki, jukki, dorrulas ja lallalas. I gaddaši daid bællasæsek
gæssik. Dastgo maggar maddu, daggar læ
mangisaboattik.

Æi bastam Bænta-Aslak ravvagat Uccabardnai. Hoammai rigguđak ja daid goarggu
gesi su bællasis degu ravdnji. Kadja læi
su mielas čadak, jogo son oađđai daihe
goccai, buok dak dapatuvai dam nammi,
velapa son oini nieguige mo soai Kadjain
læiga guođutæmen stuorra boaco ælu, mi
læi Kadja mærkas. Sust oainak aldis æi

læm go aibas moaddelok boccu. Muttumin
son oini aidu čalmidis oudas stuorra golle
jorbbalasa, mi šælgai nugu mannu buolaš
ija, dam guovddu son æruti 10,000 nummar. Dat læi lundulaš, atte son duom oini,
dastgo dam submi olbmuk lokke Kadjas
læmen, maid Hoamma-Andaras læi nieidasis Tromsa bankkui čokkem.

Uccabardni vurdi dam bæivi goas Kadjai
vuodjaši soagngus. Lovi son i læm jærran,
mutto son doaivui aššid burest læmen mannamen, go Kadja rakkisti su badjel buok.

Viimak bođi dat bæivi go son galgai
soagngus vuodjak Hoamma-Andaras Kadjai.
Son čokkesti soagngu faru. Gæssasti buoremus vuojan ucca mucek-njaideš iežas gerres ouddi ja vuodjai. Si vudje Hoamma-
Andaras goađe lusa ja vudje birra goađi
ovta gærdi, muttu i oktage boattam olgus
oudal. Si vudje nubbe ja goalmat gærdi,
muttu æi dallege boattam olgus æratgo
Kadja. Dal arviđi Uccabardni, atte aššik

æi læm riekta, son ravggi vuojanes ruoktut
oivi ja vuodjai oktan su faruines. Ja aido
son læi ruoktuk nodden go gulai, atte Lænsman-Matte mai læi vuodjam soagngus Kadjai. Dal son læi vissis dam ala, atte i læk
avkki čiekžat sæžagasa vuosta. Ige læmge
gukka go bæggiti, atte Matte ja Kadja gulatuvvuiga.

Dam naittus diti olbmuk manga ollu halle.
Muttumak imaštadde dam, atte go Lænsman-
Matte oažui Kadja vaiku læige nokkun boccuin. Nubbik fast arvvaledje, atte dat læi
Kadjai ædnađus go læi mendu ollu hallan
Matte birra boalgai. Akkut gæk čađak ollu
dittek šlubme, atte Hoamma-Andaras læi
vægal nieidas naittam Lænsman-Matti, amas
dat Uccabardnai jallušik, go oainak nieidda
vægal aigui valddik Uccabardni, masa son
læi obba vaimuinis liikun. Velapa si ditte,
atte dat gilhiruđak maid Lænsman-Matte
addi Kadjai, ledje loadna ruđak, maid son
oažui Ovla-Hæikas soagngus vuodjadedin.

Daid birra æi Hoammak diettam oudalgo
manga æska, jos si livče dam ožžom algus
diettik vissa i livče Matte Kadja ožžom.

Dat dapatus mi Uccabardni guovddu læi
dæivan čuci gal algus. Son dovdai morraš
vaimustis dalle go Kadja naittali muttu dat
vajalduvai farga. Duom vajaldumi bukte
mieldisik Bænta-Aslak njuolgu sagat ja maidai datge, go son læi dam jurdašam dušše
bære obmudaga dïti. Su vaimmu i læm
čadnam Kadjai rakkesvuotta, muttu haalu
bæssat Hoamma-Andaras obmuđak ravddi.
Damdïti sudnje læi älkki vajaldattik buok.
Dam arvvit jo dastge go son sæmma dalvi
naittali Hoamma-Birit Ingain — Kadja
vuostasvilbæle nieidain — gæsa su fuolkit
æi læm eisege su suovvat, muttu Hoammai
guovlas læi su ala oidnujuvvun i son mattam dast bæssat luovus. Ja dat guovlas
læi lossat — dam son fuomaši naittalæme
manga — dat deeti su čada ællemagi.

Saami morranæbme.


Vassam čuottejage gaskamudduin, dam
sæmma aige go Suoma-almuk sogadovddu
morrani, ja dat algi gaibbidik vuoigatvuođa giellasis ja bajasčuvggetussasis, morida maidai Saami albmuk. Sin morranæbme i læm naššiovnalaš, dat læi religiovnalaš bajasbadjanæbme. Duot lojis Saami albmutge dovdda varas dulddemen, mi
čađat læmašlam nu jasgat. Aibmu duoddarin læi jo sukkun, mutto dal dat algga
fast čuvgudik fakkestaga. Dam satta aigali
L. L. Læstadius, duot bægam Saami profeta.


Jugešvuotta ja dam čuovvu gælbotis mænuk ledje Saami gasgast dam aige čalmai
čuožži. Si ledje gal oččom Ibmelsane gullat jo sagga oudal Læstadiusa, Thomas von
Westen bokte, gutte damditi go son vuostas gærdi sardnidi Saamiđi, goččujuvvui
„Saami apostolen". Mutto Saamit ledje fast
jorggalam sælgiset kristalašvutti, ja algam
maccat ruoktut oudiš bakkinvutti. —

Go Læstadius boatta ja oaidna duom acci
billašume, de dattu son gævatit saani faamu,
aitardam varas talentas ruoktut Hærrasis.
Son dubme sabmelažai sardnin buok angiremus lakkai. Muttu vai njalmi sadni lifče
„gavdnam vaimuid", gævati son sarninis
buok garrasemus sani, mak degu ællin dakke
čalmi ouddi værredagui. Ja nu aito duok
angiris lakkasardnik ja goavis saanik, maid
son jadgid mietta Pajala girkku baimanstuolust sarni, ja dat gilva, maid son buorre
aigumušas dattui Saami vaimuiđi gilvvit i
gažžamge gæđgas ædnami, dat bajas bovti

oađđi oadjebas albmuga, gutte dal algi angiruššat buori guvllui. Duššas i son aldis
daja: mun læm čuorvvu jiedna mæccist.
Dat son læi. Su jiedna bajas bovti obba
davvi guovlu, čielgasin ja allagin čuojai
dat birra Saamiædnam. Vela damge bæivi
dævdda dam sæmma jiéna skadja dam
guovlu ja bajas doalla Saami moriđusa ja
varjal sin ædnak bahast.

Njuolgadusak:

ng læ sæmmgo ƞ ja ƞƞ, dat bacce eret
damditi, go dat bogstavak æi gavdnun girjepræntas.

Nizza gaupuk Frankrikast ige Italiast.






            Noter
          
1)
        
Nizza gaupuk Italiast.

